
13. « En ego illa sum, quz, pro eo quod gentilitio
semine procreata Christo adbeserim, dudum a vo-
bis, ut eum abuegarem, diro verbere lacerata sum.
Quz hactenus infirmitate carnis huc illucque pro-
fuga delilescens 2, nunc jam in virtme Dei mei
subnixa, vestris adstare non verens preloriis, ea-
dem qua primum constantia Christum Deum in ve-
ritate profitcor, scelerosumque dogmatistam vestrum
pseudoprophetam , adulterum , maguin et maleficum
esse protestor. » Tunc deinde virgo venerabilis Ma-
ria diffusione ceelestium gratiarum sanctificato pro-
tulit ore : ¢« Et ego, judex, olim inter illos confes-
sores magnificos habens germanum, ¢ui non levi
subsannatione vatem vestrum infamantes occubue-

runt, similique audacia Christum esse in veritate.

Deum asserens, ritum vestrum legisque ceremonias
demoniorum figmenta esse profiteor. » Extemplo
s®vissimus arhiter vesano concitatus furore, sub
voce illa terribili frendens, virginale propositom
asperrimo deterret boatu, minis exprobrat, clamo-
ribus arguit, adjiciens carceris squalorem, et con-
tubernium scortorum.

Carceri mancipantur, ubi eos confortat S. Eulogius.

14. Suscipiunt denique abdita carceris sponsarum
Christi membra tuenda magis quam eliminanda, que
semper pudico honestata decore ab ipsis canabulis
actu sanctimoniz prapollentes, precipua virtutum
gratia reluxerunt. In quibus aliquandiu sancte vir-
gines permanentes, insistunt jejunio, orationi in-
cumbunt, totumque illum horrorem ergastuli cce-
lestium meditatione hymnorum expediunt. Tunc nos
eliam ex aotro b deducti, cum isti carceri deputa-
rentur, Deo favente, adinstructionem illarum, librum
Documentum Martyrii condimus; eisque jam pene
a proposilo suasione quorumdam labentibus, in so-
Jatium meditandi et consummandi prelia inchoata

a Per integrum sexennium a fuge sux tempore, ut
constat ex Docum., num. 21. Scuor.
b Diximus jam (Schol. in cap. 6, lib. 11, Mem.)

A dicavimus, connectentes in finem opusculi oratio-
nem suo certamini, omnique Ecclesiz congruentem.

Inde educte occiduntur.

15. Igitur permanentes in laudibus Dei, et sacra-
tissimae virginis, post terliam admonitionem pro-
sternend. in forum educt sunt. Taceam judicis
sciscitationem vicibus allalam eis, vel una vel sigil-
latim ad beatissimam Floram (6), sicuti jam alibi ¢
digessimus. Et intuitu mediocritatis aliquid silentes,
ne fastidium protractus sermo legentibus generet,
mors virginum pretiosa stylum competenti fine coar-
ctat.-Inde precipiti ducatu ad locum decollationis
ducte, sacra signacula vultibus imprimunt. Et sic,
extensis collis, post beatam Floram sancta Maria

B prosternitur. Quorum corpora canibus devoranda
ac volucribus discerpenda ibidem relinquentes, alio
die in flumen projecerunt. E quibus cadaver sancta
Mariz virginis et martyris coenobio Cuteclarensi, a
quo ad martyrium descenderat, donante Deo repo-
nitur; cum lamen corpus beatissime virginis et mar-
tyris Flore, quo sita Dominus reposuerit, penitus
ignoretur. Capita vero illarum in Basilica sancti
Aciscli martyris reconduntur, quo prasentiali cor-
poris sui favore populos Christianos tuetur.

16. Ultimo tantummodo historie loco insinuare
curamus, quod, priusquam virgines beatz decide-
rent, quibusdam consororibus promiserunt quod
eo ipso, quo Christi coronatori suo assisterent ob-
tentu adepte grali® sponsuin precantes, nos vincu-

C 1lis liberarent; quod ita Deo fautore peractum est.

Nam illze octavo Kalendarum Decembris m~riyrium
consummantes, nos tertio earumdem Kalendarum
compedibus resolutos ab squalore carceris eruernnt,
tera qua supra. Per Christum Dominum nostrum,
qui vivit cum Patre et Spiritu sancto in secula s®-
culorum. Amen.

de utriusque carceris Cordubensis discrimine.
MoRaL.

¢ In epist. ad Alvarum quz sequitur.

SANCTI EULOGII EPISTOLA °

EPISTOLA PRIMA
AD ALVARUM.
Martyrium duarwm virginum Flore et Marie
celebrat.

Charissimo in Domino Jesu Christo fratri meo AL~
varo Eorocius.

4. Magnificavit Dominus misericordiam suam nobis-
cum, mi frater, et facti sumus letantes (Psal. cxxv,
3). Quia quibus verbum vite in lacrymis seminavi-

& Nonnullas tantum S. Eulogii epistolas hic repre-
sentamus, cum celeras suis propriis locis edideri-
mus, illis opusculis praefixas quorum occasione
scripte sunt.

Patmor. CXV.

D mus, in gaudio victorie fructum melisse videmus.

Videmus enim virgines nostras, debellato principe
- tenebrarum, conculcatis mundialium oblectamentis
affectionum, accensis » adorearum lampadibus , ob-
viam prosiliisse sponso ac regi celorum. Et, quia
semper se hostiam vivam, sanctam, Deo placentem
preparaverunt, ideo ceelestis aule limina adeuntes
intraverunt, invitante Christo ad nuptias, cantantes
canticum novum, atque dicentes : Dignus es, Do-

b Hoc est , palmarum et gloriz trinmphalis. Dixi-
mus de hac voce in ipso martyriali Docum. (Schol.
num. 2.) Manifestum antein est, quam Servatoriy
nostri parabolam respiciat. MoraL.

27

mine Deus noster, accipere gloriam et honorem,
quoniam redemisti nos de poteslate tenebrarum, et
fecisti nos condignas sorlis sanctorum tuorum, et
transtulisti in regnum tuum ternum (Apoc. v, 9,
10). Et, cum hoc gaudium universalis Ecclesia de il-
larum victoriis habeat , precipue tamen ego pra cze-
teris quodam tripudio jucunditatis extollor, quoniam
non in vacuum eis, jam pene quorumdam exprobra-
tione a a gradu suo labentibus, Documentum illud
martyriale porrexisse conspicio. Quia, licel ab initio
mundi et vocatio et sanctificatio earum a Deo Patre

" nimirum processerit, habet tamen intentio nostra in
earum instructione suam coram Domino mercedem
repositam , qui largilionem algentis calicis remune-
rari promisit in nomine suo impensam (Mare. 1x,
40). Nam decimo et amplius die priusquam ad mar-
tyrium ducereatur, solam dominam meam Floram,
instinctu fratris sui, judex ille iniquitatis auditioni
suz advocans, post agnitam ejus inviclissimam
professionem, qua ipsum judicem Christi ancilla de-
notans, adversarium fidei intrepida responsione de-
jecit, in carcerem eam jussit reverti. Quaprepter
claustra, quibus detinebantur, ego appropinquans,
que judicis ad eam interrogatio fuerit, vel qua ad
judicem responsio ejus exstiterit, dominam meam
humiliter sciscitatus sum.

2. llla vero, ut erat angelico decorata aspectu (1),
superna claritatis gratia fulgens, hilari vultu, ore
pudico, jam quasi quibusdam ccelestis patrie gaudiis
Vegelata, subridens retulit mihi : « Dum hodie ju-
dici presentarer, preceptor, astante haud procul e
contra fratre meo, illo adversario fidei nostra, cu-
jus persecutione in hunc lacum decidi, exquisita
sum utrum eum agnoscerem. Quem ego fratrem
meum esse carnalem proferens : Quare, inquit ju-
dex, iste cultor filei nostre probatissimus manet,
et tu Christum profiteris? Respondi : Ante octen-
nium , o judex, et ego tenebris ignorantiz occupata,
paternis legibus serviens, gentilitio famulabar er-

rori. Sed, illuminante me pietatis auctore, elegi fi-

dem Christianorum , propter quam certare disposui
usque ad obitum. Et qua est, inquit judex , hodie
sententia tua, in illud quod dudum coram me pro-
fessa es? Exprobrationem videlicet sui vatis abstru-
sis interrogationibus exprimens, qua ipsum aucto-
rem sectz perversilatis olim amota formidine de-
testata sum, cum iterum e latibulis meis ad pas-
sionem regrediens, forum petii, ac judicem adii.
ldentidem aio, judex, qué et primo me exponentem
audisti; et, si me adhuc disquisieris, ingentiora prio-
ribus de eo referam tibi. Tunc, inflatis buccis, tur-
genti gutture stridentibus lingua sermonibus de in-
teritn me comminans, in ergastulum jussit reverti. »
3. Hzc postquam melliflua oris sui relatione mihi
domina mea retulit, verbis eam , quibus potui, con-

« Hoc nimirum est, quod retro jam in ipso ad has
virgines opere (Schol. num. 4) adnotavimus. MoraL.
bCum jam omnia fusius et narrata sint, libro
secundo (id est lib. n Memor. cap. 8, .quod nunc

A fortavi, de spe promerend2 coronz admonui, gjus-
que angelicum obtutum reclinis cervicibus adorasi;
deinde precibus ejus et felicibus meritis me cop-
mendans , reverentissims illius colloguiis recreatus,
latibula carceris mei revisi. Unde, quaso fratemi.
tatem tuam, charissime domine, ut ad posterorsm
memoriam gesta passionis earum brevi taotummodo
ordinare digneris stylo, ita semper illarum proteg
merearis suffragio. lpso autem die quo gloriosarum
nobis relatus est sub confessione nominis Christi
interitus, omnes ad orationum arma currenles, b
ram nonam in Dei laude persolvimus. Ac deinceps
auctis tripudiis vespertinum (2), matutinum, e
missale sacrificium consequenter ad honorem et gh-
riam nostrarum virginum ‘celebravimus, cunciqee
B nos illarum patrocinio tutandos fovendosque com-
misimus. Et quia universorum spes non perfus-
clorie in earum meritis collocata est, ideo, sicsii
cernitis, favens Christus earumdem victoriis o
interventibus gloriosis, post sextum diem quoile
coronat® sunt, nos vinculis absolvit, et carcenli
claustro exemit. Nam et quibusdam familiaribus boc,
antequam paterentur, condixerunt sororibus, ut mos,
posiquam Christo coronatori sud assisterent, pro
nostra liberatione intervenirent. Et sic quidem ille
octavo Kalendas Decembris explentes martyrivm,
nos tertio earumdem Kaleéndarum sole dimitiimar :
maguificantes et benedicentes nomen Dei nostri, qui
confortavit in certamine sanctas virgines suas Fio-
ram et Mariam, et vicerunt ; nosque per digna il
C rum merita liberavit in pace, qui est benedictus it

szecula seculorum. Amen.

EPISTOLA 1.
AD BALDEGOTHONEM.
Narrat Baldegothoni Flore sororis martyrium, cix-
gulumque ejus ei transmittit b,

EuvLocius servus Christi charissimz in Domiso
Jesu Christo sorori nostr& BavpecoTrom saloten.
Notom tibi sit, domina soror, quia consummasii
martyrium suum in pace domina et sanctissima p-
trona nostra soror tua Flora octavo Kalendss De-
cembris, die tertia feria, hora nona, una pariter cum
consocia sua beata Maria Cuteclarensi religiosa (qu2
inter illos priores martyres fratrem in ceelum premu
Bit Walabousum diaconum), perseverantes in sact
professione usque ad mortem. lude, charissima sorof,
jubemus te tanta consolationis ope suffultam manere,
quanta sine dubio credimus illas inter caclicolss®
beatarum virginum choros collocatas mavere, &
nentes victorie palmas, quotidie ante thropum _usnlv
canticum novum cantantes, alque dicentes : Digs®
es, Domine Deus naster, accipere glotiam el bono*
rem, quia redemisti nos de posestate teachrarum, f‘
per gloriosum martyrii tropazum transtulisti 5os
regnum tuum (Apoc. v, 9 et 10). Tu vero, dilects-

sigillatim editum est sub_hoc titulo : Vita &l Pﬁl::
Sg. Flore et Marie) et Epistola superioré, -.m
utrobique, qua necessaria visa sunt, aduoulaim
hic reliquum fuit quod scholfis indigeret.

sima, stude vitam tuam dignis et Deo placitis mori- A tim, cum ego plorarem (Rom. xu, 15, et I1I Cor.

bus exornare, quibus in ®lernum valeas cum Christo
regnare, et beatarum virginum consortiis inherere.
De cxtero direximus tibi pro memoria venerabilis
sororis tue Flore cingulum, quo illa in carcere usa
est. Vale in Domino, et ora pro nobis, charissima
soror.
EPISTOLA Il -

AD WILIESINDUM EPISCOPUM PAMPILONENSEM.
Cum in Galliam iter divus Eulogius [aceret, apud hunc
Antistitem fuerat diversalus, qui beati Zoyli mar-
tyris Cordubensis ab eo reliquias petierat. Ejus sue
peregrinationis historiam hic retexens, reliquias
Zoyli et Aciscli etiam transmittit, calamitates,
quas Cordubensis perpetitur Ecclesia, multorumque
martyria recensens a. .
Reverentissimo et sanectissimo Dei ministro, do-
mino et Patri meo WiLiesinoo (1), Pampilonensis
sedis Episcopo, EvLogius presbyter salutem.

1. Olim, (2) beatissime papa, cum dira seculi for-
tuna, qua fratres meos Alvarum et Isidorum a geni-
talisolo abducens, pene in ulteriores Togate Gallie b
partes apud (3) Hludovicum regem Bajoariz exsulare
fecit; cum me etiam propter eos diversas adire re-
giones, et ignota atque laboriosa itinera subire com-
pelleret ( quoniam stipata predonibus via, (4) et
funeroso quondam Wilihelmi tota Gothia perturbata
erat incursu, qui adversum Carolum regem Franco-
rum eo tempore auxilio fretus Habdarraghmanis
regis Arabum, tyrannidem agens, invia et inadibilia
cuncla ye&diderat) ad partes Pampilonenses diver-

x1, 29). Cumque me uno residere loco multiplex
dolor non sineret, libuit. mihi loca visitare sancto-
rum, quo dejectum summis meeroribus animum
relevarem.

2. Et maxime libuit adire beati Zacharie ascyste-
rium, ¢ quod situm ad radices montium Pyrenzorum
in prefate Gallie portariis (7), quibus Aragus flu-
men oricns, rapido cnrsu Seburim et Pampilonam
irrigans, amni Canlabro infunditur; quod famosis-
simis in exercilatione regularis disciplin® studiis
decoratum, toto refulgebat occiduo. Sed tu, pater,
juvas anhelantem, et salutari consultu instruis
abeuntem, pioque fratrum comitatu foves pergen-
tem. Prius autem quam ad eumdem locum accede-

B rem, plures apud (8) Legerense monasterium com-

morans dies, precipuos in Dei timore viros ibidem
manere cognovi. Deinde alia atque alia loca per-
agrans, tandem divino munere ad illud quod s®pius
desiderabam perveni cceenobium. Preerat quippe ei
tunc Odoarius abbas 9, summa sanctitatis magneque
scientiz vir, qui, ultra quam referri potest, nos di-
gne suscipiens, omnem erga nos humanitatem exhi-
buit

3. In illo etenim beale congregationis collegio,
quod ¢ pene centenarium numerum excedebat, veluti
sidera cceli, alii guidem sic, c®teri vero sic, diversis
meritorum virtutibus emicabant. Florebat in non- -
nullis perfecta charitas Christi, quat foris mittit ti-
morem ; plerosque alto culmine extollebat humilitas,

sus, putaveram me inde cito migraturum. (3) Sed G gua sese unusquisque juniore inferior reputans, imi-

jpsa iterum, qua Pampilonem et Seburicos limitat
Gallia Comata, in excidium predicti Caroli contu-
maciores cervices (6) factionibus comitis Sanecii
Sancionis erigens, contra jus prefati principis ve-
niens, totum illud obsidens iter, immane periculum
commeantibos ingerebat. Eo tempore magnam mihi
eonsolationem Beatitudo Tua in ipsa peregrinatione
exhibuit. Et vere summi magistri typam gerens, et
_in veritate ejus preceptis obediens, non distulisti
hospitio recreare, (uem tibi vera charitas Jesu
Christi commendaverat, dicentis : Hospes eram, et
collegistis me (Matth. xxv, 35). Ita thesauros meri-
torum apud patrem in ceelis collocare studens,
prabes necessaria destitutis, foves omnia, universa
tutaris ; adeo ut in illo exsllio meo nihil praeter af-
fectuosam peregrinorum fratrum et destitute fami-
liz prasentiam suspirarem. Lugebam ego szpe,
sed lu, pater, assidue consolabaris mcerentem ; fle-
bam multum, sed tu pia compassione relevabas
prostratum. Quandoquidem juxta Apostolum mecum
infirmabaris, mecum Ltristabaris, plangebasque uber-

o Titalos in hac et in ceteris epistolis, que-
madmodum in veteri codice fuerunt, reliquimus. Et
hic ile Wiliesindus episcopus est cujus multam
mentionem facit Inigui Ariste regis diploma, quod
in Navarrorum Historia Garibayus apposuit; de
quo in Nunilone et Alodia jam diximmus. MogaL.

b Cisalpina Galliz pars que lalie conjuneta
fuit, Togata ideo dicebatur, quod togis incolx, que-

tatores preceptorum Dei fieri contendebant. Multi
etiam, cum essent corpore imbecilles, virtute tamen
magnanimitatis subnixi, alacrioribus animis injun-
ctum exercebant obsequium. Sic quoque in aliquos
principatum suum obedientia (que omnium virtu-
tum magistra est) vindicans, suos non patiebatur
exsecutores degenerare; sed supra vires grandia
exercere compellebat, quoscunque suo munere illu-
straverat. Operabantur omnes certatim; alter alte-
rum invitans, contendebat pracellere. Augebatur
invicem ardor placendi Deo et fratribus, el unus-
quisque propriz arlis industriam ad communem
profectum exercitabat. Exercebant alii peregrino-
rum et hospitum diligentius curam, et, quasi decli-

D panti Christo ad hospitia eorum, omnibus adven-

tantibus obsecundabant. Cum vero tot essent, nullus
murmurans, nemo arrogans intererat. Studebant
cuncti silentio, lotamque per noctem furtivis preci-
bus incumbentes, nocturnum chaos pervigili medi-
tatione vincebant; magna se circumspectione val-
lantes, ne Psalmiste denotarentur oraculis, qui ait :

madmodum Romani, uterentur. Plin, lib. m, cap.
14. Morac.

¢ Diximus de hoc vocabulo schol. in Preelat., lib. 1
Memor., n. 2. MoraL.

d Sunt qui dicant hujus abbatis se qoedim
opuscula excusa vidisse. Certe Trithemius ejus inter
scriplores ecclesiasticos non meminit. Io.

e Schot., bene.

Dormierunt somnum suum, et nihil invenerunt (Psal. A per Segontiam transiens civitatem, in qua tune

Lxxv, 6).

4. Sed quid referre de sanctorum virtutibus lin-
gua potest mortalis, qui in terris positi angelice de-
gunt? et qui, licet inter homines eonversentur,
propositum vero gerunt ceeleste? Cum quibus pau-
lulum commorans, cum abh eis vell m discedere,
omnes solo proruunt, pro se exorare deposcunt, et
cur lam cilo a me desererentur, supplici prece
conquerebantur. Prastabat quippe tunc mihi cha-
rissimus filius @ meus Theodemundus diaconus co-
mitatum, qui ab exordio ilineris mei u que in ulti-
mum inconvulsibiliter contubernio meo cohzrens,
mecum totius discrimina illius peregrinationis con-
fecit. Regredientibus ergo nobis pra!.ent sodalitatem

presulatuin gerebat vir prudentissimus Sisemundus.
Et, cum ab antistite Complutensi Venerio digne susci-
perer, (12) post quintum diem Toletnn reverti, ubi
adhuc vigentem sanclissimum senem nostrum, fa.
culain Spiritus sancti, et lucernam (otius Hispa-
nie (43) Wistremirum episcopum 4 comperi, cujus
vite sanctitas, totam orbem illustrans, hactenus lo-
nestate morum celsisque meritis catholicum gregem
refovet. Multis apud eum diebus degimus, ejusque
angelico contubernio basimus.

8. Cuinque in domum me revocassem, concta
incolumia reperi, genitricem scilices binasque so-
rores, et ultimum nostrorum omnium 2late Jo-
seph, (14) quem s®va tyranni indignatio eo lem-

abbas ille venerabilis O:loarius, et Joannes priepo- B pore a principatu dejecerat. Suscipit peregrinum

situsb, per (otum usque in vesperum diem collo-
quium de divinis Scripluris gerentes. Sic quoque ab
_invicem datis osculis discedentes, ad te, apostole
Dei, e vestigio repedavimus, cnjus informatione tanta
honoris venerabilitate ab illis patribus excipi me-
ruimus.

5. Igitur cum proprium revisere arvum, pie ma-
tris Elisabeth seu sororum duarum Niole et Anul-
lonis, juniorisque fratris Joseph urgerer affectu;

"cogis ut adhuc remancam, ncc sinis abire meren-
tem. Sed utroque vulnere percussum cor meum
_tu jam mederi non poteras, cui el peregrinatio
fratrum et desolatio domeslicorum quotilianum
afferebant lamentum. Ita de nostra charitate con-

suum destituta familia, et quasi e sepulcro susei-
tatum letantibus animis gaudet revisisse post loa-
gum lempus Dominum. Ego vero semper in omai
colloquio meo te patrem ¢ extollens, semper inter
familiaces sermocinationes tuam beneficentiam reco-
lens, semper tue charitatis affectum corde gestans,
mentis ulnis amplector.

9. Et quia, intercedente terrarum prolixa cape-
dine, multis ab invicem disparamur spatiis, ob-
stante quoque alio chaos immai.e, quo ego Corduba
positus sub jmpio Arabum gemam imperio, vos av-
tem Pampilona locati, (13) Christicol principis
tueri meremuini dominio, qui semper inter se utrique
gravi conflictu certantes, liberum commeantibes

" fusus, rogas ut, Corduliam repetens, ipse (9) reli- C transitum negant ; inde est, vel quod non debitum

quias tibi sancti martyris Zoyli dirigerem, et hoc
munere Pampilonenses populos illustrarem. lilico
me satisfacere petilioni tuze respondi; et hujus rei
debitorem me vobis esse in veritate promisi.

6. Cumque a vobis egrederer, festinus (10) Czsar-
augustam perveni causa fralrum meorum, quos
vulgi opinjp negotiatorum cohortibus interesse nuper
ab ulterioris Franci® ¢ gremio ibidém descenden-
tibus jactitabat. Deinde, urbi appropinquans, nego-
tiantes quidem reperi, peregrinos autem meos eorum
relatione apnd Maguutiam nobilissimam Bajoarize
civitatem cxsulasse cognovi. Kt verum fuisse hoc
negotiatorum nuntium, regredientibus Deo fautore
succedenti tempore ab interiori Gallia fratribus
nostris, didicimus.

7. Aliquandiu vero apud Seniorem Pontificem,

qui tunc rectis vitz moribus eamdem urbem regebat, -

demorans, postea (11) Complutum descendi, raptim

a Spiritaliter filium nominat, quem in Cbristo,
ut D. Paulus inquit, genuerat; erudiens, instituens,
et ad eum usque dignitatis in Ecclesia gradum pro-
vehens. MoraL.

b Nostri temporis monasteria Benedictina et
Cisterciensia pretler abbatem, Priorem etiam (ita
appellant) ex prisco suo instituto habent. Hunc ni-
mirum preepositum vocat D. Eulogius. Ip.

¢ Bojariam™ seu Bajoariam Germaniz superioris

riem recle ulteriorem Franciam nominal; nam

raucorum tunc et regnum et nomen ad Germaniam
usque ultimam protendebatur. Est autem Maguntia

vistre bonitati dependimus famulatum, vel quod
non pio desiderio vesiro satisfecimus in transmis-
sione reliquiarum, seu quia non quibuscunque lales
tantasque opes commitiere duximus ratom. Noa¢
autem, quia, Deo dispensante, f Donus (16) Galindo
Enniconis ad propria remeans, suos revisere fines
exoptat , per ipsum vobis prefati martyris reliquiss

- destinavimus. Sed et sancti Aciscli, quas a nobis

non postulastis, transmisimus, ut vos sponsionis
vestre votum feliciter adimplentes, (17)eorum beat»
memoriz construendo basilicam, nobis Deo fautore
propter hanc obedientiam patrocinium illorum oc-

- currat ad veniam, Chrislo vobis omnia repensanie

alque donanie, quz in nobis egistis, et que erf
nos operati estis; quem vestrum in nos olim exhi-
bitum non latet obsequium, et pia remuneralioné
centuplicatum vobis valet rependere commodus,
qui dixit : Qui vos recipit, me recipit ; el qui vos sper-

riori civitas. Ip.

notissima in Germania supe / ol
istremonium.

d Pe‘rferam Baron.,
ann. 844, num. 22.

e Schot., excolens. . .

f 1ta recte Morales, quin opus sit corrigere oum
Schotto, dominus. Nam. doni seu domni appellati-
nem pro domini frequenter usurpatam nemo ign®-
rat. Aliunde strictissime loquendo vox Dominté
Deo tantum, domnus vero sanclis vel clapss:mg
viris ac mulieribus tribuitur, abbatibus simul A
monachis, ut videre est apud Glossarium Cae
geanum.




849

EPISTOLA.

8%0

nit, me spernit ; et qui recipit prophetam in nomine A dentes, hostem fidei répulerunl. detestantes atqué

propheta, mercedem prophete accipiet ; et qui reci-
pit justum in nomine justi, mercedem justi accipiet
(Mauth. x, 40, 41). Cuncta tibi, Pater, refosita sunt
coram Domino. Omwnia apudillum, que piis labo-
ribas tuis debentur, salva et incolumia perseverant,
recipienda ab eo tempore necessario cum justus
fudex advenerit, unicuique reddere pro qualitate
laborum, aut preemium aut supplicium.

10. & Denique, beatissime Pater, nolumus vos
ignorare tribulationem nostram, quam his diebus
nostro prepediente > deliquio sustinemnus, ut solito
nos propensius orationum clypeo defendentes, ve-
sirz intercessionis irrepudiabili merito, quod mul-
tum apud Dominum valere confidimus, e profundo
tediorum labyrintho erui mereamur. Etenim anno
prasenti, qui est ®ra oclingentesima octuagesima
nona, exardescens sevus adversus Dei Ecclesiam
furer tyrannicus omnia subverlit, cuncta vastavit,
universa dispersit, retrudens carcere episcopos,
presbyteros, abhates, Levitas, et omnem clerum, et
quoscunque illa tempestale capere potuit, f rro
devinclos, quasi mortuos sxculi stbterraneis spe-
cubus immersit. Inter quos ego ille peccator ama-
bilis vester devinctus sum, el una pariter omues
horridos ergastulorum luimus squalores. Viduavit
Ecclesian sacro ministerio, privavit oraculo, alie-
navit officio, et non est in hoc tempore nobis obla-
tio, neque sacrificium, neque incensum, neque lo-
cus primiliaram, quo possimus placare Dominum
nostram ; sed in anima contrila et in spiritu hu-
militatis reddimus Christo vota laudationis, ita ut
a conventu desinente psalmodiz cantu, resonent
penetralia carceris murmure sancto hymnorum.
Que omnia prudenti relatione domnus Galindo
vobis enucleatim poterit enarrare; quia nos partim
merore depressi, pariim fastidium impolite ora-
tionis vitantes, suis limitibus schedulam coarcta-
vimus, ne in modum commentarii brevitas transiret
epistolaris.

11. Propter futurarum autem generationum secula
illustranda, et ut expertes nostrarum tribulationum
el zrumnnarum non fierent, saltim vel pauca e pluri-
mis perstringamus. Quidam enim presbyterorum,
diaconoram, monachorum, virginum, et laicorum
reyentino zelo divinitatis armati, in forum descen-

¢ Quxe sequuntur omnia de Ecclesiz nostratis
calamitatibus sanctorumque martyrio, retro lib. 1
et 11, leguntur, atque ibi, si quid opus fuit, alnota-
vimus. Repelit vero bic eisdem verbis quzdam D.
Eulogius, quz in Documento Mariyriali posuit.
MoraL.

b Fors., delicto.

¢ Apparet aliamn ante epistolam sine salutationi-
‘bus Eulogium ad hanc eumdem Wiliesinduin seri-

isse. Hoc credo intelligit. Ego verba hec, ut erant
in exemplari, reliqui. MoraL.

d Sub sancti Zachari:e nomine et tutela cceno-
bium hoc fuit conditum. Hoc alterum nomen Sera-
siense, quo nunc utitar, loci fuit aut reg:onis. Ib.

Eamdem sententiam amplectitur Yepesius, contra
quam Ludovicus Bultellus Benedictinus e Congrega-

maledicentes nefandum et scelerosum ipsorum vatem
Mahomat; et hoc modo contra eum animosum spi-
ritum erigentes, testimonium protulerunt : ¢ Virum
hunc, quem vos summa veneratione excolitis, et
cujus sectam prasligiosam, instincts demoniorum
elicitam tanto honore suscipitis, magum, adulte-
rum, et mendacem esse cognovimus, ejusque cre-
dulos ®terne perditionis laqueis mancipandos con-
fitemur. Quare ergo vos, cum sitis homines pru-
dentissimi, talibus sacrilegiis communicatis, et noa
potius Evangelicam veritatem intenditis? »

. 12. Hewec et his similia, prout Spiritus dabat eloqui
eis, in conspectu regum el principum confitentes,
omnes gladio vindice interempti sunt. Quorum de-
cisa corpora stipitibus suspendentes post aliquot
dies igne cremarunt, eorumque cineres fluvialibus
aquis- perdendos merserunt, pleraque vero inhumata
pree foribus palatii relinquentes, volucribus cani-
busque devoranda exposuerunt, adhibitis custodiis
militum, ne quis Christianorum, intuitu humanitatis,
carnibus nudala cadavera sepeliret, sicut scriptum
est : Posuerunt mortalia servorum tuorum escas vo-
latilibus ceeli , carnes sanctorum (uorum bestiis terree ;
effuderunt sanguinem eorum velut aquam in circuitn
Hierusalem, et non erat qui sepeliret (Psal. Lxxv1II,
2, 3). Quorum numina diesque allisionum in fine
epistole digeremus. Hujus rei causa nos devincli
manemus, propter hoc compediti existimus : nostro
deputantes instinctui, nostreque informationi aseri-
bentes quidquid illi divinitus illustrati egerunt. Unde,
guasumus ut suffragia orationum vestrarum in
defens-onem nostram adbibeatis, nostrumque car-
cerem omnibus monasteriis vestris innotescere fa-
cialis, et ut proni pia exoratione invigilent jubeatis;
ita post peractum luctamen mundi de =terno pra-
mio exsultetis.

13. Sane salutationum officia, que dudum, alias
¢ proferendo, omisimus, nunc cernua ‘inente per-
solvimus vosque feliciori serie temporum vigere ex-
poscimus. Petenies ut, salva honoris vestri reve-
rentia, non dedignemini nobis salutare amabiles et
charissimos patres nostros, id est Fortunium Le-
gerensis monasterii abbalem, cum omni collegio
suo, Athilium Cellensis monasterii abbatem, cum
ompi collegio suo, Odoarium ¢ Serasiensis mona-
tione 8. Mauri distingnendum putat sancti Zachariz
monasterium a Serasiensi, hoc potissimum adductus
argumento, quod prioris patronus erat S. Zacharias,
posterioris S. Petrus, ut ex duobus vetustis instru-
mentis probatur (Blanca, Hist. Aragon., ad annmn
969). Prefuerat quidem S. Zachariz monastcrio
Odoarius abbas, summe sanctilatis magneque scientie
vir; sed longe ante quam hanc epistolam scriberet
Eulogius, in qua eum uti mortuum laudat, et in fine
epistole Odoarium Serasiensis monasterii abbatem
cum omni collegio suo salutal. Quod argumento est
emmsuperstitem fuisse, non alterum Odoarium, quem
unum eumlemque fuisse, adeoque unicum mona-
sterinm esse opinati sunt Morales et Yepesius. Hzc

omnia Mabillouius in Annalib. Ord. S. Benedicti
anno 831, num. 26 in fine.

sterii abbatem, cum tolo agmine suo, Scemenum A Sabinianus, Wistremundus, Habenlius, et Jeremias

Igalensis monasterii abbatem, cum omni collegio
suo, Dadilanem a Hurdaspalensis monasterii ab-
batem, eum omni collegio suo. Salutamus etiam
exteros patres, quos in peregrinatione nostra tu-
tores et consolatores habuimus, omnemque scholam
dominicam in osculo sancto.

In nomine Domini, regnante in perpetuum Do-
mino Jesu Christo, anno Incarnationis ejus octin-
gentesimo quinquagesimo, %raoctingentesima oclua-
gesima octava, decimo quarto Kalendas Maias, Per
fectus presbyter occubuit.

Sequenli vero anno, qui nunc est, ®ra octingen-
tesima octuagesima nona, tertio Nonas Junias,
Isaac monachus decidit, post quem Sancio Laycus

monachi, uno die unaque bora, seplimo ldus Ja-
nias, in era supradicta interempli sunt.

Sisenandus vero diaconus decimo septimo Ka-
lendas Augustas eadem ra prostratus est.

Paulus diaconus decimo tertio Kalendas Augu-
stas, xra qua supra, allisus est.

Theodemirus monachus, octavo Kalendas_Augue
stas, eadem ra, occisus est.

Isti sunt qui tradiderunt corpora sua in morte
propter testimonium veritatis, ut in alernum vive-
rent. Siquidem et duas virgines Christi Floram et
Mariam, nobiscum ob eamdem professionem nune
in ergastulum detruserunt, et quolidie de interita
comminantur.

de oppido Albensi, Nonas Junias, in hac ipsa zra, B Data decimo seplimo Kalendas Decembris per

martyriali obitu triumphavit.
Deinde Petrus presbyter, Walabonsus diaconus,

a Non dubito, quin id cenobium intelligat, quod
nunc de Urdaz appellamus. Situm est trans Pyre-
neos Galliam versus non admodum longe ab urhe
Baiona dissitum. Et cum Eulogii tempore ordinis

Galindum Enniconis virum illustrein, ®ra octingen-
tesima ocluagesima nona b.
D. Benedicti fuerit, nunc est Premonstralensis,

MoraL. . .
b Sic fuit in exemplari. Ipeu.
.

SANCTI EULOGII

ARCHIEPISCOPI TOLETANI ET MARTYRIS.

LIBER APOLOGETICUS MARTYRUM °.

ARGUMENTUM OPERIS

Decreverat divus Eulogius in hoc opere vitam et mar-
tyrium sanctorum Ruderici et Salomonis tantum-
modo scribere. Id enim initio jam indicat, et tan-
dem in fine operis apparet. Verum, quia instabant
adhuc pusillanimes quidam Christiani, qui propter
imbecilles zelo quodam, sed non secundum scien-
tiam, commoti, martyribus ultro sese judicibus pas-
sionis causa offerentibus detrahebant ; iterum ad-
versus eos hoc opere insurgit, tanquam non salis
haberet in primo libro contra hos valide pugnasse.
Tractat autem locos quosdam ex his quibus jam
responderat, el denuo alia refutat argumenta. Erat
aulem misere corruptum exemplar, lassato nimi-
rum jam descriptore, et negligentius omnia exci-
piente. Hinc N[uil hic multo magis in emendando
sudandum. Neque tamen nobis permisimus nisi
unum aut alterum verbum addere, permutare, trans-
ponere. Diximus autem jam auctorem Indiculi Lu-
minosi id opus in defensionem martyrum scripsisse
iisdem rationibus dilutis.

PROLOGUS AUCTORIS.

Dum, studio promendi martyrum gesta, operis
hujus brevitatem exstruere intentarem, meumque
exilem in indagatione preliorum sanctorum stylum
immitterem, confestim oblatrantium stolidorum
opiniones recolens, qui proprium de eo pro captu
scienti@ ferentes judicium, nom, ut prioribus, bis
quogque reverentiam marlyribus exhibendam esse
decernunt; nisus sum in exordio operis adversus

a Scriptus anno 857.

C eos respondere. Quo contigit ut in vigorem Apolo-

gelici gestorum pertransiret materies. Et, licet su-
prema pars commentarii martyrum gestet agonem,
et (ualiter tropis victoriarum milites Dei clarue-
rint penullima series libelli exponat; pro eo tamen
quod in principio delatorum maledictis occurri,
potius Apologeticus Sanctorum, quam gesta solum-
modo martyrum appeliari decrevi, ut, totam pre
parte designans, mox limen lectionis recessum
aperiret voluminis ; ne, pro toto nominans partem,
in aliud, quod non existimaret, prudens lector im-
pingeret, foretque tunc facilis detrahendi infensis
occasio, dum aliud nomen, aliud proderet voluren.
Percurrant ergo lectores mei simpliciter quod fidelis
devolio nostra in defensione martyrum pio Redem~
ptori dicavit; nec ritu belluine laborem mostram
malivola intentione subsannent, quoniam scriptam
est : Omnis detractor eradicabitur. Licet enim opus
nostrum reprehensionibus dignum sit, Deo tamen,
non invidis, arguendi nos manet judicium, cui cum
velle suppetit indulgendi, protinus subest facilitas

exsequendi.
INGIPIT

TEXTUS OPUSCULI.

1. Egregia beatorum certamina martyrum feli-
ciumque monumenta virorum, qui Deo fautore totivs



